
- Os indicadores de resultados académicos do Grao en Quimica incluidos neste informe foron determinados pola Unidade
de Anélises e Programas da Universidade de Vigo.

- Os indicadores foron recollidos no Apartado 4. Titulacions oficiais da seccién UVigo en cifras do Portal de Transparencia
da Universidade de Vigo.

- A definicion detallada das taxas dos apartados 1-3 se atopa neste enlace.

- As porcentaxes das cualificacions do apartado 4 se obtiveron a partir do nimero de alumnos matriculados en cada
materia.

- Data da recollida de datos: Xaneiro 2023

1. RESULTADOS ACADEMICOS DO GRAO EN QUIMICA NO CURSO 2021/2022

1.1. Taxas globais de éxito, rendemento e avaliacion para o Grao en Quimica.

1.2. Taxas de éxito, rendemento e avaliacion para cada curso do Grao en Quimica.

Plan 2019

1.3. Taxas de éxito, rendemento e avaliacion para cada asignatura do Grao en Quimica (PRIMEIRO CURSO):

Plan 2019

1.4. Taxas de éxito, rendemento e avaliacion para cada asignatura do Grao en Quimica (SEGUNDO CURSO):

Plan 2009

Plan 2019

1.5. Taxas de éxito, rendemento e avaliacion para cada asignatura do Grao en Quimica (TERCEIRO CURSO):

Plan 2009

Plan 2019

1.6. Taxas de éxito, rendemento e avaliacion para cada asignatura do Grao en Quimica (CUARTO CURSO):

Plan 2009
PRIMEIRO CUATRIMESTRE SEGUNDO CUATRIMESTRE
Proxecto Quimica Ambiental
B =3 B 8 a2 =2
100% | 3 = 3 100% | = 3 3
u 2021-2022 u 2021-2022
s =
1 1
2] (2]
= 50% = 50% -
0% . 0% .
%Avaliacion % Exito % Rendemento %Avaliacion % Exito % Rendemento
Quimica Inorganica lll Quimica de Farmacos
=
g <
100% - 100% - :\: -3
o o =
£ g # 2021-2022 = B # 2021-2022
= =
Fl Fl
S 50% S 50%
0% T T 0% T T
%Avaliacion % Exito % Rendemento %Avaliacion % Exito % Rendemento
Quimica de Materiais Quimica Industrial
=
= g S g
100% - S 100% - hd hd
E = = 2021-2022 = 2021-2022
~
= =
F Fl
S 50% - S 50% -
0% T . T 0% r ; -
%Avaliacion % Exito % Rendemento %Avaliacion % Exito % Rendemento
Quimica Organicalll Practicas externas
BN BN BN
5 E E E
100% - il 100% -
< = 2021-2022 u 2021-2022
- 8 g -
e S
Fl Fl
S 50% - & 50% -
0% . 0%
%Avaliacion % Exito % Rendemento %Avaliacion 9% Exito % Rendemento
Traballo Fin de Grao
=
S
100% -
. . = 20212022
2 2
- 3 3
§
b
& 50% -
0%
Y%Avaliacion % Exito % Rendemento

INFORME DE RESULTADOS ACADEMICOS — GRADO EN QUIMICA — CURSO 2021/2022 9



1.7. Anélise dos resultados académicos do Grao en Quimica no curso 2021/2022

Os valores das taxas de rendemento académico acadados polo estudantado do Grao en Quimica amosan que un 74%
do estudantado supera os créditos que se presentan a exame (%Exito, nimero de créditos superados respecto 6s créditos
presentados). Este valor é lixeiramente superior 6 67% da taxa de rendemento (%Rendemento, nimero de créditos
superados respecto 6s matriculados), coma consecuencia de que a taxa de avaliacion, 90%, € moi elevada (%Avaliacion,
porcentaxe de créditos avaliados respecto 6s matriculados). En particular, as taxas de éxito, rendemento e avaliacién
correspondentes &s materias do plan de estudos de 2009 foron 84%, 84% e 70%, respectivamente, mentres que as taxas
de éxito, rendemento e avaliacion acadadas nas materias correspondentes & modificacion do plan de estudos (plan 2019)
foron 92%, 71% e 65%, respectivamente. Compre indicar que o numero de créditos matriculados en materias do plan de
estudos de 2009 corresponde a un 30% dos créditos matriculados totais.

Unha analise mais detallada destas taxas, desagregadas por curso e para cada unha das materias de cada un dos cursos
de grao, permite concluir a existencia de diferencias significativas entre os distintos cursos do Grao en Quimica e
confirmar as tendencias observadas en cursos anteriores. Asi, a porcentaxe global de éxito para as materias do primeiro
curso (plan 2019) se sitla no 74% (oscilando entre 0 minimo de 45% para Fisica | € 0 mé&ximo do 95% para Xeoloxia).
No segundo curso a porcentaxe global de éxito diminUe, situandose no 66% para o plan de 2019, con valores entre o
52% de Quimica Analitica Il e 0 84% de Quimica Fisica Il. As taxas de éxito das materias dos dous primeiros cursos do
Grao correspondentes 6 plan de estudos de 2009 acadan valores moi diversos e incluso extremos (0% en Quimica
Analitica | ou 100% en Métodos Numéricos en Quimica, Quimica Fisica Il e Quimica Organica |) coma consecuencia do
baixo numero de alumnos matriculados en ditas materias. A porcentaxe de créditos superados para as materias do
terceiro curso crece lixeiramente ata 0 75% nas materias do plan de estudos de 2009 (oscilando entre 0 minimo de 62%
para Quimica Fisica lll e o maximo de 100% para Determinacion Estrutural, Quimica Bioldxica e Quimica Organica Il) e
0 74% nas materias do plan de 2019 (oscilando entre 0 minimo de 50% para Quimica Fisica V e 0 maximo de 88% para
Quimica Analitica IV). No Ultimo curso apréciase unha notable mellora, acadando unha porcentaxe de éxito do 87%. Cabe
destacar que todas as materias acadan porcentaxes de éxito superiores ou iguais ¢ 69% no Ultimo curso do Grao. Por
Ultimo, a analise tamén pon de manifesto que a porcentaxe de estudantes que segue as materias, e polo tanto é
cualificado, € moi elevado en todos os cursos, cunha porcentaxe de avaliacion global do 90%.

A tendencia relativa as menores porcentaxes de aprobados nos primeiros cursos do Grao mantense invariante nos Gltimos
cursos académicos, tanto no plan de estudos de 2009 coma na modificacién do mesmo (plan 2019), e os motivos poden
ser diversos.

Por unha banda, as porcentaxes de éxito e rendemento no primeiro curso (74% e 65%, respectivamente) experimentaron
unha lixeira diminucién con respecto 6 curso 2020/2021 e, especialmente, con respecto 6 curso 2019/2020 (90 e 87%),
correspondente 6 primeiro curso impartido no marco do plan de estudos de 2019. A taxa de adecuacién da titulacion
(34.3%) reflexa un grado moderado de preferencia pola titulacién, o cal poderia supofier que un grupo significativo de
estudantes de primeiro curso non estarian suficientemente motivados para os estudos do Grao en Quimica. Por outra
banda, a diminucién da taxa de éxito experimentada no curso 2021/2022 tamén poderia estar relacionada coa volta a
normalidade en termos de avaliacién trala adaptacidn a escenarios non presenciais coma consecuencia da alerta sanitaria
provocada pola COVID-19.

Por outra banda, os valores de segundo e terceiro parecen estar mais relacionados coa dificultade inherente as materias
deste curso, xa que mentres que as materias de primeiro curso son de caracter xeral, as materias de segundo curso son
moito mais especificas, algunhas delas presentan unha grande carga matematica e fisica e se concentran no primeiro
cuadrimestre, 0 que causa que os estudantes tefian mais dificultades para superalas. Ademais, os resultados de segundo
curso tamén estan condicionados polo feito de que numerosos estudantes matriculados en materias de dito curso tamén
estan matriculados en materias de primeiro, de forma que a simultaneidade de ambos cursos fai complicado obter
mellores resultados académicos. Analizados de forma xeral, os resultados indican que os primeiros cursos supofien, en
certo modo, un cribado no conxunto dos estudos de Grao, xa que aqueles estudantes capaces de superar as dificultades
dos primeiros cursos tefien moitas probabilidades de finalizar os seus estudos con éxito, como indican os altos valores
das taxas de éxito e rendemento que se obtefien, especialmente, no cuarto curso do Grao.

2. EVOLUCION HISTORICA DOS RESULTADOS ACADEMICOS DO GRAO EN QUIMICA

2.1. Evolucion histérica das taxas globais de avaliacién, éxito e rendemento

2.2. Evolucion histérica das taxas de abandono e graduacion

2.3. Evolucion historica das taxas de éxito, rendemento e avaliacion para cada curso do Grao en Quimica

Plan 2019

2.4. Evolucion historica das taxas de éxito, rendemento e avaliacion para as materias de Primeiro Curso

Plan 2019

2.5. Evolucion histérica das taxas de éxito, rendemento e avaliacion para as materias de Segundo Curso

Plan 2009

Plan 2019

2.6. Evolucion historica das taxas de éxito, rendemento e avaliacion para as materias de Terceiro Curso

Plan 2009

2.7. Evolucion historica das taxas de éxito, rendemento e avaliacion para as materias de Cuarto Curso

Plan 2009

2.8. Andlise da evolucion dos resultados académicos do Grao en Quimica

A analise da evolucién das taxas globais de éxito, rendemento e avaliacion para o Grao en Quimica entre os cursos
2013/2014 e 2021/2022 amosa que a situacidn se mantén bastante estable 6 longo de todo o periodo de implantacién do
titulo, se ben se aprecia unha tendencia positiva das taxas globais de éxito e rendemento nos ultimos cursos
considerados. En particular, as taxas de éxito e rendemento do Grao en Quimica acadaron os valores maximos da
secuencia historica, experimentando desde dito curso unha lixeira diminucién de ambos indicadores. A pesar diso, as
taxas de éxito e rendemento para o curso 2021/2022 se sitiian uns dez puntos porcentuais dos correspondentes 6 curso
académico 2013/2014.

Os promedios temporais das taxas para cada un dos cursos do Grao amosan que os valores mais baixos se acadan no
segundo curso, mellorando sensiblemente no Ultimo. Asi, o promedio da taxa de éxito do primeiro curso entre os cursos
2013/2014 e 2021/2022 se sitla en torno 6 76%, para o segundo curso é de 64%, aumenta ata o0 75% no terceiro curso
e chega 6 92% no derradeiro curso do titulo. Destaca de xeito significativo a clara mellora nas taxas de éxito e rendemento
do primeiro curso do Grao durante os Ultimos cursos académicos, que tamén pode estar relacionada co incremento da
nota media de acceso dos novos estudantes (7.24, 7.96, 7.99, 8.90, 8.97, 9.10, 9.80 e 9.89) para os estudantes de
bacharelato entre os cursos 2014/2015 e 2021/2022.

A taxa de graduacion para o curso 2021/2022 se atopa por enriba do valor obxectivo (35%) establecido na Memoria do
titulo. Cabe destacar que a taxa de graduacién correspondente 6 curso 2021/2022 (52%) consolida a tendencia positiva
observada nos Ultimos cursos. Ademais, a ausencia de materias que reiteradamente presenten taxas de éxito
significativamente mais baixas que o resto de materias ou que estanquen o percorrido académico do alumnado, os altos
valores das taxas de éxito e rendemento das materias dos ultimos cursos do Grao € 0 aumento de alumnos matriculados
nestes mesmos cursos parecen indicar que esta taxa deberia evolucionar cara unha certa estabilidade nas proximidades
do valor obxectivo da Memoria.

En canto a taxa de abandono, debe destacarse positivamente que nos oito Ultimos cursos se ten mantido por debaixo do
valor obxectivo da memoria (35%), acadando unha taxas de abandono no intervalo 20-22% nos tres Gltimos cursos
académicos. Cabe agardar que a taxa de abandono se mantefia significativamente por debaixo do valor obxectivo
presentado na memoria nos préximos cursos. Parte dos abandonos, dificil de evitar, se asocia a aqueles estudantes que
se matricularon no Grao en Quimica porque non o puideron facer na sta primeira opcion trala ABAU, e empregan o
primeiro ano coma ponte cara outros estudos coma Farmacia, Bioloxia ou incluso Quimica noutras universidades.
Tomando coma referencia a evolucién das taxas académicas dos cursos de Grao, e en especial a de primeiro curso,
esperamos que a mellora da taxa se consolide en préximos cursos.

A andlise desagregada por materias amosa unha tendencia similar & xa comentada, xa que a maioria das mesmas
presentan indicadores académicos bastante estables  longo do tempo. Asi, as taxas de éxito para as materias de primeiro
curso do plan de 2019 de maior dificultade (Quimica, Fisica ou Matematicas) son similares ds valores promedio acadados
nas materias anélogas do plan de 2009. Deste xeito, a taxa de éxito das materias de Quimica decrecen ata uns valores
mais comuns (56 e 60%) tralas elevadas taxas acadadas nas mesmas no curso 2019/2020 (81 e 95%, respectivamente).
As taxas decrecen lixeiramente no caso das materias de Fisica e Mateméticas, acadando valores medios de 57 e 77%,
respectivamente, mentres que os resultados para as materias practicas de Laboratorio de Quimica e as materias de
caracter basico Bioloxia e Xeoloxia presentan valores proximos 6 90%.

De xeito similar, no segundo curso do plan de 2009 se aprecia unha grande variabilidade nas taxas de éxito no curso
2021/2022, entre 0 0% no caso de Quimica Analitica | e 0 100% para Quimica Fisica Il, Quimica Orgéanica | e Métodos
Numéricos en Quimica coma consecuencia de ser este o derradeiro curso académico no cal o alumnado pode superar
materias do segundo curso do plan de 2009. Pola siia banda, no mesmo curso do plan de 2019 as materias especializadas
de Quimica tefien taxas de éxito que se sitlian en torno 6 52-70% coa excepcion de Quimica Fisica I, que acada unha
taxa de éxito do 84%. Por outra banda, a materia Bioquimica acada unha taxa de éxito do 75%.

No relativo & terceiro curso, a taxa de éxito supera o 46% en todas as materias, tanto do plan de 2009 coma da
modificacifion do plan correspondente 6 2019. Finalmente, nas materias de cuarto curso as taxas de éxito acadan, polo
menos, 0 66%.

Un aspecto xeral que debe destacarse € a elevada taxa de avaliacion da gran maioria das materias do Grado, en particular
nas que se imparte docencia practica ou de laboratorio, coma por exemplo os Laboratorios de Quimica en primeiro curso,
e algunhas das materias das areas de Quimica Analitica, Quimica Inorgénica, Quimica Fisica 0 Quimica Orgénica en
cursos superiores. Estes valores elevados das taxas de avaliacion se explican polo caracter obrigatorio da realizacion
das practicas de laboratorio que se establece nas Guias Docentes das materias con docencia practica, o que causa que,
unha vez realizadas, o alumnado sexa sempre avaliado na materia independentemente de que sigan ou non a parte
tedrica das mesmas.

Finalmente, tamén debe destacarse a ausencia, no periodo analizado, de materias que sistematica o reiteradamente
presenten taxas de éxito moito mais baixas que no resto de materias do curso nos que esta situada, asi como que non
se detectan materias que impidan 6 alumnado avanzar nos seus estudos u obter o titulo de Grao en Quimica.

De forma xeral, se pode considerar que os resultados dos indicadores académicos evolucionan favorablemente de acordo
coas caracteristicas do Grao en Quimica, xa que desde os primeiros anos de imparticion do titulo se observa unha
tendencia cara & converxencia das taxas académicas cos obxectivos indicados na Memoria. Asi, os indicadores
académicos acadan no curso 2021/2022 os obxectivos na Memoria do titulo, coa excepcion da taxa de eficiencia por un
moi estreito marxe (79 vs 80%), o que indica que se tefien acadado os obxectivos do programa formativo de xeito
practicamente pleno. Ademais, se observa unha mellora sostida nas taxas xerais dos Ultimos cursos e destaca
especialmente que nos Ultimos catro cursos se ten producido un aumento considerable da taxa de graduacién. Non
obstante, é necesario persistir na analise da evolucion dos distintos indicadores para introducir os cambios ou axustes
que se consideren necesarios para acadar mellores resultados.

3. EVOLUCION HISTORICA DAS TAXAS GLOBAIS DE EXITO, RENDEMENTO E AVALIACION DO GRAO EN
QUIMICA NO SISTEMA UNIVERSITARIO ESPANOL (SUE)

A comparacién da evolucién das taxas globais de éxito, rendemento e avaliacion entre 0 Grao en Quimica da Universidade
de Vigo e o resto do Sistema Universitario Espafiol (SUE) entre os cursos 2013/2014 y 2020/2021 (ultimo curso dispofiible)
amosa que a taxa de rendemento do Grado en Quimica da Universidade de Vigo é lixeiramente inferior & media do SUE
(un promedio de 7.3% no periodo considerado). En contraste, a taxa de avaliacion do Grao en Quimica da Universidade
de Vigo é lixeiramente superior & taxa nacional (2.3% no periodo 2013/2014-2020/2021), xa que, como se comentou
previamente neste informe, a presencia de actividades obrigatorias nas normas das Guias Docentes de moitas das
materias do Grado supdn que os/as estudantes reciban cualificacion nas mesmas. Coma consecuencia de ambos efectos
contrapostos, a taxa de éxito se mantén en torno 6 10% por debaixo da media dos Graos en Quimica do SUE no periodo
considerado. Debe destacarse que nos ultimos cursos, e moi especialmente a partir do curso académico 2018/2019, se
tefien incrementado de xeito significativo as taxas de éxito e rendemento. A pesar das melloras observadas nas taxas do
Grao en Quimica da Universidade de Vigo, o importante incremento producido nas taxas de éxito e rendemento do SUE

no curso 2017/2018 (11 puntos porcentuais en ambos casos) supuxo unha desviacion da tendencia & converxencia
observada ata o curso 2016-2017.

